
Şimali Makedoniya 
Respublikasının Prezidenti 

Zati-aliləri cənab  
Stevo Pendarovskiyə

Hörmətli cənab Prezident!
Ölkənizin müstəqilliyinin 30-cu ildönümü 

münasibətilə Sizə və xalqınıza öz adımdan və 
Azərbaycan xalqı  adından ən səmimi təbriklərimi 
yetirirəm.

İnanıram ki, Azərbaycan ilə Şimali Makedoni-
ya arasındakı dostluq və əməkdaşlıq münasibətləri 
 xalqlarımızın mənafelərinə uyğun olaraq bundan sonra 
da inkişaf edəcək və genişlənəcəkdir. 

Bu əlamətdar gündə Sizə möhkəm cansağlığı, 
işlərinizdə uğurlar, dost xalqınıza daim əmin-amanlıq və 
rifah diləyirəm.

Hörmətlə,
İlham ƏLİYEV 

Azərbaycan Respublikasının Prezidenti
Bakı şəhəri, 6 sentyabr 2021-ci il

F.F.Qayıbovun Azərbaycan 
Respublikasının  

gənclər və idman naziri 
təyin edilməsi haqqında

Azərbaycan Respublikası 
Prezidentinin Sərəncamı

Azərbaycan Respublikası Konstitusiyasının 
109-cu maddəsinin 5-ci bəndini rəhbər tutaraq 
qərara alıram:

Fərid Fazil oğlu Qayıbov Azərbaycan 
 Respublikasının gənclər və idman naziri təyin 
edilsin.

İlham ƏLİYEV 
Azərbaycan Respublikasının Prezidenti

Bakı şəhəri, 7 sentyabr 2021-ci il

Prezident İlham Əliyev Fərid Qayıbovu 
gənclər və idman naziri təyin olunması 
ilə əlaqədar videoformatda qəbul edib

Prezident İlham Əliyevin çıxışı

Azərbaycan Respublikasının Prezidenti İlham Əliyev Fərid 
Qayıbovu gənclər və idman naziri təyin olunması ilə əlaqədar 
videoformatda qəbul edib. Dövlətimizin başçısı qəbulda çıxış 
edib.

- Siz gənclər və idman naziri 
vəzifəsinə təyin edilirsiniz, sizə böyük 
etimad göstərilir. Əminəm ki, siz bu 
etimadı doğruldacaqsınız. Ölkəmizin 
idman ictimaiyyəti sizi yaxşı tanıyır. Siz 
uzun illər idman sahəsində fəaliyyət 
göstərirsiniz, eyni zamanda, siz Avropa 
Gimnastikasının prezidentisiniz. Bu 
vəzifəyə bir neçə il bundan əvvəl 
seçilmisiniz və bu, onu göstərir 
ki, beynəlxalq arenada da nüfuz 
qazanmısınız. Bu amilləri nəzərə alaraq, 
bu yüksək etimadı sizə göstərirəm 
və ümid edirəm ki, idman sahəsində, 
gənclər siyasəti sahəsində yaxşı 
nəticələr olacaq. 

Bütövlükdə idman sahəsi 
Azərbaycanda sürətlə inkişaf edibdir 
və bu gün dünya miqyasında 
Azərbaycan idman ölkəsi kimi tanınır. 
Beynəlxalq yarışlarda idmançılarımız 
yüksək nəticələr göstərirlər. Düzdür, 
Azərbaycan ictimaiyyəti bizim idman 
sahəsindəki qələbələrə öyrəşib və 
əgər biz hansısa nəticəni əldə edə 
bilmiriksə, əlbəttə ki, məyus olur. Ancaq 
hamımız bilməliyik ki, idman sahəsində 
rəqabət kifayət qədər güclüdür və 
bütövlükdə son illər ərzində idman 
sahəsində göstərilən nəticələr, əlbəttə, 
qürurvericidir. İdmançılarımız Dünya, 
Avropa oyunlarında, digər beynəlxalq 
yarışlarda bizi sevindirirlər. Son Yay 
Olimpiya Oyunlarında Rio Olimpiya 
Oyunları ilə müqayisədə az medal 
qazansaq da, yenə də hesab edirəm ki, 
idmançılarımız yaxşı nəticə göstəriblər. 
Medalların sayına görə Azərbaycan 
33-cü yeri, Avropa ölkələri arasında 
20-ci, müsəlman ölkələri arasında isə 
4-cü yeri tutub. Düzdür, idmançılarımız 
bu dəfə qızıl medal qazana bilmədilər, 
amma ona çox yaxın idilər. Amma yenə 
də deyirəm, idmanda məğlubiyyətlər 
də olur, qələbələr də olur. Bütövlükdə 
idman sahəsində əldə edilmiş nəticələr 
çox müsbətdir. Paralimpiyaçılarımız 
bizi çox sevindirib və böyük məharət, 
peşəkarlıq, fədakarlıq göstərərək çoxlu 
medallar, o cümlədən bir çox qızıl 
medallar qazanıblar. Əlbəttə ki, bu da 
çox önəmli hadisədir və biz haqlı olaraq 
paralimpiyaçılarımızla fəxr edirik. 

Eyni zamanda, idman sahəsində 
buraxılan nöqsanlar da ciddi 
araşdırılmalıdır, ciddi təhlil aparılmalıdır. 
Xüsusilə Olimpiya Oyunlarına hazırlıq 

dövründə bəzi federasiyalarda işlər 
qeyri-qənaətbəxş olmuşdur və bütün 
federasiyalarda mövcud olan vəziyyət 
ciddi təhlil edilməlidir. Deməli, məşq 
prosesinə, təlim-məşq toplanışlarına 
xüsusi diqqət verilməlidir. Onu da 
nəzərə almalıyıq ki, son Olimpiya 
Oyunlarında medallar qazanmış 
idmançılarımız bizim təcrübəli 
idmançılardır. Demək olar ki, veteran 
idmançılardır. Onların arasında gənc 
nəslin nümayəndələri yoxdur və bu, çox 
ciddi təhlil edilməlidir. Necə ola bilər 
ki, nəsillər arasında artıq belə bir ara, 
elə bil ki, məsafə yaranır. Son illərdə 
bütün bölgələrdə idman obyektlərinin 
tikintisi geniş vüsət almışdır, təkcə 
bölgələrdə 50-yə yaxın idman-olimpiya 
kompleksimiz fəaliyyət göstərir. Onların 
fəaliyyəti ciddi təftiş edilməlidir, orada 
məşq prosesi nə səviyyədədir, uşaqlar, 
yeniyetmələr idman bölmələrinə 
gəlirmi, gəlmirmi, idmanla məşğul 
olmaq üçün şərait nə dərəcədədir? 
Çünki biz, bu infrastrukturu, bu 
kompleksləri o məqsədlə yaratmışıq 
ki, həm idmanın kütləviliyi artsın, eyni 
zamanda, peşəkar idmançılar yetişsin. 
Nəzərə alsaq ki, Tokio Olimpiya 
Oyunlarında gənc idmançılar medallar 
qazana bilmədilər, bu, çox ciddi təftiş 
edilməlidir. Klublardakı vəziyyətlə bağlı 
təhlil aparılmalıdır. Yəni, biz nəticə 
çıxarmalıyıq. Biz, əlbəttə, qələbələrlə 
fəxr edə bilərik. Ancaq çatışmazlıqlar da 
var və onlar aradan qaldırılmalıdır. Bu 
sahədə şəffaflıq tam təmin edilməlidir 
və bütün xoşagəlməz hallara qarşı ciddi 
mübarizə aparılmalıdır.

İdman sahəsində tərbiyə 
məsələlərinə də çox ciddi diqqət 
yetirmək lazımdır. Bütövlükdə 
gənclərimizin tərbiyə edilməsi 
prosesi diqqət mərkəzində olmalıdır. 
Gənclərimiz ənənəvi dəyərlər əsasında 
tərbiyə almalıdırlar. Həm məktəblərdə, 
həm ailələrdə ənənəvi dəyərlər bizim 
əsas sütunumuzdur. Azərbaycan 
dəyərləri, milli dəyərlərimiz bizim 
üçün əsas prinsipdir və gənc nəsil 
də bu ruhda tərbiyə almalıdır, milli 
ruhda, vətənpərvərlik ruhunda tərbiyə 
almalıdır. Gənc nəsil mənfi xarici 
təsirdən uzaq olmalıdır və buna nail 
olmaq üçün tərbiyə işləri aparılmalıdır. 
Gənclər savadlı, bilikli olmalıdırlar, 
eyni zamanda, milli mədəniyyətimizə 

yaxın olmalıdırlar. Bizim milli 
dəyərlərimizi dərk etməlidirlər, onları 
yaşatmalıdırlar və bu istiqamətdə 
çox ciddi iş aparılmalıdır. Çünki indiki 
dünyada qloballaşma prosesləri gedir 
və bəzi hallarda xarici dairələr gəncləri 
özləri üçün əsas hədəf seçirlər. Yəni, 
gəncləri aldatmaq, yoldan çıxarmaq 
üçün səylər göstərilir. Biz bunu görürük 
və əlbəttə, bunun qarşısı alınmalıdır. 
Burada vətənpərvərlik hissləri ön 
planda olmalıdır. Əlbəttə ki, İkinci 
Qarabağ müharibəsindəki parlaq tarixi 
qələbəmiz gənclərin tərbiyə işində 
əsas rol oynamalıdır. 44 günlük Vətən 
müharibəsinin hər günü bizim üçün 
əzizdir, doğmadır. Vətən uğrunda öz 
canlarından keçmiş şəhidlərimizin 
əziz xatirəsi bizim üçün doğmadır, 
bizim üçün müqəddəsdir və gənclər bu 
nümunələr əsasında tərbiyə almalıdırlar. 
Bizim gənclər artıq müzəffər xalqın 
nümayəndələri kimi böyüyəcəklər. 
Bunun çox böyük mənəvi və psixoloji 
mənası var. Uzun illər Azərbaycan 
işğala məruz qalmış ölkə, biz 
azərbaycanlılar isə düşmən tərəfindən 
öz doğma torpağından didərgin salınmış 
xalq kimi yaşamışıq, əzab-əziyyət içində 
yaşamışıq, fiziki və mənəvi əzablar 
içində yaşamışıq. Biz buna son qoyduq. 
Bundan sonra müzəffər xalq kimi, qalib 
ölkə kimi, qürurlu insanlar kimi əbədi 
yaşayacağıq. Bu şanlı tarixi yaşatmaq 
üçün, qorumaq üçün və gəncləri bunun 
əsasında tərbiyə etmək üçün sizin 
nazirliyinizin üzərinə böyük vəzifələr 
düşür.

Mən əminəm ki, siz bu məsuliyyəti 
dərk edirsiniz və bu prinsipləri gündəlik 
fəaliyyətinizdə rəhbər tutaraq nazirliyin 
fəaliyyətini təşkil edəcəksiniz. Sizi təbrik 
edirəm və sizə fəaliyyətinizdə uğurlar 
arzulayıram.

***

Fərid Qayıbov: Çox sağ olun, 
cənab Prezident. Əvvəlcə icazə verin, 
göstərdiyiniz bu etimada, haqqımda 
deyilən bu sözlərə görə Sizə dərin 
minnətdarlığımı bildirim. Bu, mənim 
üçün böyük bir şərəfdir. Verdiyiniz 
tapşırıqlar, tövsiyələr aydın oldu, 
elə dərhal bu istiqamətdə işləməyə 
başlayacağam. Söz verirəm ki, əlimdən 
gələni edəcəyəm. İnanıram ki, sağlam 
cəmiyyətdə yaşayan Azərbaycan 
gəncləri yaxın gələcəkdə də öz yeni 
uğurları ilə, idmançılarımız isə yeni 
qələbələri ilə, cənab Prezident, Sizi və 
Azərbaycan xalqını sevindirəcəklər. Çox 
sağ olun.

AZƏRTAC

Prezident İlham Əliyevin 
rəhbərliyi ilə torpaqlarımız 
işğaldan azad olunandan 

sonra həmin ərazilərdə 
bərpa-quruculuq işlərinin 
həyata keçirilməsi qarşıya 
mühüm vəzifə kimi qoyuldu. 
Dövlətimizin başçısının   müvafiq 
tapşırıqları əsasında erməni 
faşizminin xarabalığa çevirdiyi 
yaşayış sahələrimizdə zəruri 
infrastrukturun yaradılması işlərinə 
başlanıldı.   

Bərpa çərçivəsində gerçəkləşdirilən 
layihələr sırasında Qarabağın hava 
qapısı olan Füzuli Beynəlxalq Hava 
Limanı ilə yanaşı, Laçın və Zəngilan 
rayonlarında da aeroportların tikintisi 
həm sosial-iqtisadi, həm də strateji 
cəhətdən olduqca böyük önəm daşıyır. 
Azərbaycan dövləti mövcud imkanlardan 
səmərəli yararlanaraq, bu prosesi qısa 
müddətdə yekunlaşdırmağa çalışır.   

Prezident İlham Əliyev bir müddət 
bundan əvvəl Laçında olarkən, burada 
hava limanının təməlqoyma mərasimində 
çıxış edərək, dedi: “Bu gün azad edilmiş 
torpaqlarda böyük infrastruktur obyek-
tinin təməli qoyulur. Laçın rayonunda 
beynəlxalq hava limanının tikintisinə 
start verilir. Bu hava limanının tikintisi 
mənim tərəfimdən bir müddət əvvəl elan 
edilmişdir. Demişdim ki, azad edilmiş 
torpaqlarda üç beynəlxalq hava limanı 
tikiləcək. Artıq Füzulidə və Zəngilanda bu 
işlərə start verilib…”.  

Beləliklə, Zəngilan, Laçın və 
Füzuli hava limanlarının inşa edilməsi 
və istismara verilməsi bölgənin 
canlanmasına, həm yük, həm sərnişin 
daşınmasına, həm də Azərbaycanın 
öz hərbi gücünü artırmağa, hərbi 
infrastrukturu yaratmağa böyük töhfə 
verəcək.

Sentyabrın 5-də Füzuli Beynəlxalq 
Hava Limanının istismara verilməsindən 
əvvəl, Bakıdan uçan “Azərbaycan Hava 
Yolları”na məxsus ən böyük “Airbus 
A340-500” tipli və simvolik olaraq 
“Qarabağ” adını daşıyıan sərnişin 
təyyarəsi sınaq reysi həyata keçirərək, 
işğaldan azad olunan Qarabağın ilk hava 
limanında eniş icra edib. Bundan əlavə, 
Azərbaycanın “Silk Way” aviaşirkətinə 
məxsus ən böyük yük təyyarələrindən 
biri olan “Boeing 747-400”  tipli hava 

gəmisi də Füzuli aeroportuna enib. Bu 
təyyarə ilə Qarabağa ilk dəfə hava yolu 
vasitəsilə yüklər çatdırılıb. Bakı-Füzuli 
marşrutu üzrə sərnişin təyyarəsi ilə uçuş 
müddəti 35 dəqiqə olub.

Füzuli Beynəlxalq Hava Limanının 
uçuş-enmə zolağı Beynəlxalq Mülki 
Aviasiya Təşkilatının (ICAO) bütün 
tələblərinə uyğun olaraq, uçuşların 
təhlükəsizliyini təmin etmək üçün 
instrumental enmə və naviqasiya 
sistemləri, işıqtexniki, ilkin və ikinci 
radiolakasiya sistemləri ilə tam təchiz 
olunub. Bu, aeroportun istənilən tip 
təyyarələri qəbul etməsinə imkan 

verəcək. Perronun sahəsi 60 min 
kvadratmetr təşkil edir.

Avtomatlaşdırılmış sistemlərlə təchiz 
olunmuş Hava hərəkətini idarəetmə 
(HHİ) qülləsinin tikintisi də başa çatıb. 
Bunun sayəsində Füzuli hava limanında 
ICAO və Beynəlxalq Hava Nəqliyyatı 
Assosiasiyasının (IATA) standartlarına 
müvafiq qaydada uçuşlara  başlamaq 
mümkün olacaq. Aeronaviqasiya 
sisteminə və işğaldan azad edilən 
ərazilər üzərindən uçuşlara tam nəzarəti 
təmin etmək üçün yeni beynəlxalq hava 
yolları tətbiq olunur.

Gələcək aerovağzal kompleksinin 
elektrik enerjisi ilə təmin edilməsi üçün 
nəzərdə tutulan əsas transformator 
yarımstansiyaları və elektrik ötürücü 
xətləri də artıq hazırdır. Qazanxana və 
digər köməkçi binaların tikintisi başa 
çatıb.

Bu ayın sonunda istifadəyə verilməsi 
planlaşdırılan sərnişin terminalının 
qarşısında 150 avtomobil üçün nəzərdə 
tutulan dayanacaq inşa edilib. Həmçinin 
Füzuli Beynəlxalq Hava Limanını “Zəfər 
yolu” və Şuşa şəhərinə aparan magistral 
yol ilə birləşdirən avtomobil yolunun 
tikintisi davam etdirilir. Bundan əlavə, 
hava limanının ərazisində yaşıllaşdırma 
işləri aparılır.

Füzuli Beynəlxalq Hava Limanında 
tikinti işləri aparan “AZVİRT” şirkətinin 
direktoru Kamil Əliyevin sözlərinə görə, 
cari il yanvarın 14-də təməli qoyulan 
bu aeroportun tikintisi zamanı ərazidə 
minalardan təmizlənmə əməliyyatı 
aparılıb. Burada inşaat əməliyyatlarının 
görülməsi üçün heç bir infrastruktur yox 
idi. Bununla bağlı qısa müddətdə zəruri 
tədbirlər reallaşdırılıb. Bütün bunlar isə  
qısa müddətdə ilk sınaq reysini qəbul 
etməyi gerçəkləşdirdi. Növbəti hədəflər 
isə Zəngilan və Laçın hava limanlarıdır.

Füzuli Beynəlxalq Hava Limanında 
jurnalistlərə açıqlamasında  aeroportun 

inşası üzrə layihə meneceri Selim Akbay 
isə bildirib ki, kompleksin inşasına 
başlayanda bu ərazidə heç nə yox idi. 
Hər yer minalı vəziyyətdə idi. Təmizləmə 
işləri üç üsulla–əl ilə, mexaniki və xüsusi 
təlim keçmiş itlər vasitəsilə aparıldı. 
Ümumilikdə 3500 hektar ərazidən 20 
minə yaxın mina və silah-sursat aş-
kar edilərək zərərsizləşdirildi. Əraziyə 
elektrik enerjisi verildi və işə yüksək 
ovqatla başlanıldı. Bir sözlə, Azərbaycan 
dövləti tikinti üçün lazım olan bütün zəruri 
addımları atdı. 

S.Akbay əlavə edib ki, bu layihədə 
fəaliyyət göstərən minə yaxın şəxs öz 
işini ürəklə yerinə yetirdi: “Burada çalışan 
heç bir kəsə “Yaxşı işlə, tez işlə” kimi 
sözlər deyilmədi. Obyektdə layihənin 
icrasına Türkiyə və digər ölkələrdə 
hava limanında çalışmış, təcrübəli 
mütəxəssislər dəvət olundular. 

Hazırda burada 12 türk firması 
fəaliyyət göstərir. İnşaat üçün Türkiyə, 
Rusiya, Çin, Amerika, Almaniya, İtaliya, 
İspaniya və Finlandiyadan beynəlxalq 
standartlara uyğun tikinti materialları, 
avadanlıqları və aeroport avadanlıqları 
gətirilib. Düşünürəm ki, bir ay  
ərzində – sentyabrın sonuna qədər 
layihəmizi tamamlayacağıq”.

(ardı 3-cü səhifədə)

Füzuli Beynəlxalq Hava Limanının  
tikintisinin qısa müddətdə  

tamamlanması Azərbaycanın iqtisadi 
qüdrətindən xəbər verir

Füzuli, Zəngilan və Laçın hava limanlarının inşa edilməsi və 
istismara verilməsi bölgənin canlanmasına gətirib çıxaracaq. 
Bu hava limanlarının həm yüklər, həm sərnişinlər, eyni 
zamanda, hərbi təyinatı da, təbii ki, göz önündədir. Biz daim 
hazır olmalıyıq, daim öz hərbi gücümüzü artırmalıyıq, hərbi 
infrastruktur yaratmalıyıq və yaradırıq, o cümlədən hava 
limanları bizim hərbi məqsədlərimizə də xidmət edəcək.

İlham ƏLİYEV
Azərbaycan Respublikasının Prezidenti



8 sentyabr 2021-ci il, çərşənbə 3
E rmənistan silahlı qüvvələrinin 30 ilə yaxın 

müddətdə işğal altında saxladığı Qarabağ və 
Şərqi Zəngəzurda düşmən tərəfindən xalqımıza 

məxsus tarix və mədəniyyət abidələri vandalizmə məruz 
qalıb, yerlə-yeksan olunub, bir qismi isə saxtalaşdırılıb, 
erməniləşdirilib. Müqəddəs ocaqlarda inək, donuz 
saxlanılıb. Bununla bütün müsəlman aləmi təhqir edilib. 
Yaşıllıqlar doğranıb. Təbii sərvətlər Ermənistana daşınıb. 
Düşmən ölkə işğal dövründə yaşayış məntəqələrimizdə 
qanunsuz məskunlaşma aparıb. 

Əlbəttə, vandalizm, barbarlıq 
məqsədli şəkildə törədilib. İşğalçı 
dövlət Qarabağ və ətraf rayon-
larda azərbaycanlılara aid tarixi 
mirasları viran qoymaqla xalqımı-
zın bu ərazidəki mədəni kimliyini 
itirmək, bu torpaqlarda bütün milli 

izlərimizi silmək məqsədi güdüb.
Prezident İlham Əliyev av-

qustun 26-da Abşeron rayonun-
da şəhid ailələrinə, müharibə 
əlillərinə və Vətən müharibəsi 
qəhrəmanlarına mənzillərin və 
avtomobillərin təqdim olunması 
mərasimindəki çıxışında bununla 
bağlı deyib: “Müharibədən sonra 
bütün dünya erməni vəhşiliyinin 
yırtıcı sifətini gördü. Çünki 
müharibəyə qədər işğal dövründə 
Ermənistan tərəfi o vaxt işğal edil-
miş torpaqlara heç kimi buraxmır-
dı. Eyni zamanda, bu məsələ ilə 
məşğul olan vasitəçilər də oraya 
getməyə o qədər can atmırdılar. 
Halbuki qanunsuz məskunlaşma 
hərbi cinayət sayılır. Əgər 1990-cı 
illərin əvvəllərində Ermənistan bu 
qanunsuz məskunlaşmanı gizlin 
şəkildə edirdisə, son vaxtlar o 
qədər azğınlaşmışdılar ki, bunu 
açıq şəkildə edirdilər. İndi yada 
salmaq lazımdır, müharibədən 
əvvəl onların televiziyaların-
da hansı reportajlar gedirdi. 
Xaricdən - Suriyadan, Livandan 
gəlmiş ermənilər Şuşa şəhərində 
müsahibələr verirdilər. Deyirdilər 
ki, bəli, biz gəlmişik buraya. Bura 
Ermənistan torpağıdır. Biz burada 
yaşayırıq. Bunları təbliğ edirdi, 
hərbi cinayəti təbliğ edirdi. Onlara 
bizdən başqa söz deyən yox 
idi. Minsk qrupu onlara bir söz 
demirdi. Qanunsuz məskunlaşma 
tək Şuşada getmirdi, Cəbrayılda 
da gedirdi, Zəngilanda da gedirdi, 
Kəlbəcərdə də, Laçında da. Təkcə 
Ağdam və Füzulidə məskunlaşma 
getmirdi. Çünki orda heç nə yox 
idi, hər şeyi dağıdıblar, bütün 
şəhər və kəndlərimizi yerlə-
yeksan ediblər... Bizim uğurlu 
əməliyyatlarımız buna son qoydu. 
Ancaq bu gün qeyd etdiyim kimi, 
bütün dünya erməni vəhşiliyini 
görür. Görür ki, ermənilər bizim 
məscidlərimizi dağıdıblar, 60-dan 
çox məscid dağıdılıb. Ermənilər 

bizim məscidlərimizdə inək, donuz 
saxlayıblar. Bu, bütün müsəlman 
aləminə təhqirdir...”.

Bu gün Azərbaycan Vətən 
müharibəsində olduğu kimi, 
Qarabağ və Şərqi Zəngəzurun 
bərpasında da gücünü bütün 

dünyaya nümayiş etdirir. İşğaldan 
azad edilən ərazilərdə genişmiq-
yaslı bərpa-quruculuq işləri sürətlə 
həyata keçirilir, Ermənistanın 
işğalı zamanı yerlə bir edilən 
şəhər və kəndlərimiz, dağıdılan 
tarixi, mədəni və dini irsimiz bərpa 
olunur. 

Avtomobil yollarının tikintisinə 
xüsusi önəm verilir. Hazır-
da Xudafərin-Qubadlı-Laçın, 
Füzuli-Hadrut, Bərdə-Ağdam, 
Şükürbəyli-Cəbrayıl-Hadrut, Talış-
Tapqaraqoyunlu-Qaşaltı sanatori-
yası və Füzulidən Şuşaya - Zəfər 
yolunun tikintisi sürətlə aparılır. 

“Zəfər yolu”nun 2021-ci 
ilin sentyabrın sonu-oktrabrın 
əvvəlində istifadəyə verilməsi 
nəzərdə tutulur. Bu yol Hacıqabul-
Horadiz-Ağbənd-Zəngəzur dəhlizi 
magistral avtomobil yolunun 149-
cu kilometrliyindəki Əhmədbəyli 
kəndindən başlayır və Füzuli 
şəhəri, Böyük Tağlar kəndi, Top-
xana meşəsi, Daşaltı kəndindən 
keçərək Şuşa şəhərinə çatır. 

Şuşa şəhərinə 2-ci avto-
mobil yolu Hacıqabul-Horadiz-
Ağbənd-Zəngəzur dəhlizi ma-
gistral avtomobil yolunun 157-ci 
kilometrliyindən başlayır. Magist-
ralın üzərində körpü və tunellərin 
tikilməsi nəticəsində “Zəfər yolu” 
ilə müqayisədə 20,3 kilometr qısa 
olacağı, 2024-ci ildə başa çatdırı-
lacağı nəzərdə tutulub.

Kəlbəcər və Laçına çəkilən 
yollar da mühüm önəm daşıyır. 
Prezident İlham Əliyev bunun-
la bağlı deyib: “Kəlbəcər, Laçın 
rayonlarında hərbi əhəmiyyətli 
yollar çəkilir. Bu yolların ümumi 
uzunluğu 700 kilometrə qədərdir. 
Çünki orada yol olmayıb, sərhədə 
gedən istiqamətdə yol olmayıb. 
Orada qar may ayında əriyib. İndi 
qış gələnə qədər - qış da oktyabr 
ayında gələcək, - oktyabr ayına 
qədər biz orada nə qədər yol 
çəkməliyik və bunu edirik. Bu, 

böyükmiqyaslı işdir, mətbuatda 
çox da işıqlandırılmır. Təbiidir, 
amma strateji nöqteyi-nəzərdən 
və sərhəddə öz mövqelərimizi 
möhkəmləndirmək nöqteyi-
nəzərindən bu yolların çox böyük 
əhəmiyyəti var”.

Xatırladaq ki, Toğana-
Kəlbəcər-İstisu, Kəlbəcər-Laçın, 
Laçın şəhərinə daxil olmadan 
yeni alternativ avtomobil yolunun 
tikintisi də sürətlə aparılır.

Hazırda Naxçıvan Muxtar Res-
publikasına çıxışa imkan verən 
Zəngəzur nəqliyyat dəhlizinin 
Azərbaycan tərəfindəki Horadiz-
Cəbrayıl-Zəngilan-Ağbənd 
hissəsinin layihəsi hazırlanır və 

paralel olaraq tikintisi aparılır. Av-
tomobil yolunun 2024-ci ildə başa 
çatdırılması nəzərdə tutulur. 

Ümumiyyətlə, Qarabağda və 
Şərqi Zəngəzurda inşa edilən av-
tomobil yolları sırasında Zəfər you 
101 kilometr, Əhmədbəyli- Füzuli-
Şuşa yolu 81,6 kilometr, Toğanalı- 
Kəlbəcər -İstisu yolu 80,7 kilometr, 
Kəlbəcər -Laçın yolu 72,3 kilo-
metr, Əhmədbəyli- Horadiz-Minci-
van- Ağbənd yolu 123,8 kilometr, 
Talış-Tapqaraqoyunlu-Qaşaltı yolu 
22 kilometr, Xudafərin- Qubadlı- 
Laçın yolu 83 kilometr, Şükürbəyli-
Cəbrayıl-Hadrut yolu 43 kilometr, 
Füzuli-Hadrut yolu 13 kilometr, 
Bərdə-Ağdam yolu 45 kilometr 
təşkil edəcək.

Bütün bunlarla bərabər, Böyük 
Qayıdış proqramı çərçivəsində 
müasir texnologiyalara əsaslanan 
“Ağıllı şəhər”, “Ağıllı kənd” 
layihələrinin icrası da diqqətdə 
saxlanılır.

Prezident İlham Əliyev bu il 
mayın 3-də “Azərbaycan Respub-
likasının işğaldan azad edilmiş 
ərazilərində “Yaşıl enerji” zonası-
nın yaradılması ilə bağlı tədbirlər 
haqqında” sərəncam imzalayıb. 
Sərəncama əsasən, ölkəmizin 
işğaldan azad edilmiş ərazilərində 
“Yaşıl enerji” zonasının yaradılma-
sı ilə əlaqədar müvafiq konsepsi-
yanın və baş planın hazırlanması 
üçün ixtisaslaşmış beynəlxalq 
məsləhətçi şirkətin cəlb edilməsi 
məqsədilə Azərbaycan Res-
publikasının 2021-ci il dövlət 
büdcəsində nəzərdə tutulmuş 
Prezidentin ehtiyat fondundan 
Energetika Nazirliyinə 1 milyon 
391 min 40 ABŞ dollarının manat 
ekvivalenti məbləğində vəsait 
ayrılıb.

Dövlətimizin başçısı tərəfindən 
bu il aprelin 27-də Zəngilanın 
1-ci Ağalı, 2-ci Ağalı, 3-cü Ağalı 
kəndlərini əhatə edən birinci “Ağıllı 
kənd” layihəsinin təməli qoyulub. 
Layihənin icrası, əsasən, yaşayış, 

istehsal, sosial xidmətlər, “Ağıllı 
kənd təsərrüfatı” və alternativ 
enerji sahələrini əhatə edən 5 
komponent üzrə aparılacaq. 
Ərazidə ilk olaraq tam izolyasiya 
olunmuş və innovativ tikinti mate-
riallarından istifadə olunmaqla 200 
fərdi evin tikintisi nəzərdə tutulub. 
Evdaxili mühəndis kommunika-
siya, isitmə sistemləri də ağıllı 
texnologiyalar əsasında qurula-
caq. Bu kəndlərdə müasir məktəb, 
bağça, poliklinika və elektron 
idarəetmə mərkəzləri inşa oluna-
caq, turizm infrastrukturu forma-
laşdırılacaq. Bütün yaşayış evləri, 
sosial obyektlər, inzibati və ictimai 
iaşə binaları, kənd təsərrüfatı 
məhsullarının emalı və istehsalı 
prosesi alternativ enerji mənbələri 
ilə təmin ediləcək. Layihənin 
icrasında Türkiyə, Çin, İtaliya və 
İsrail şirkətlərinin mütəxəssisləri 
də iştirak edəcəklər.

İşğaldan azad olunmuş 
ərazilərimizin bərpasında məhz 
“Ağıllı şəhər” və “Ağıllı kənd” 
konsepsiyasının tətbiqinin olduqca 
böyük əhəmiyyəti var. Bununla, 
Azərbaycan dövləti bütün dünyaya 
həyata keçirdiyi siyasətin həm də 
humanist, sülhsevər, qurucu və 
yüksək mədəni-əxlaqi mahiyyətini 
nümayiş etdirir.

Bu ilin sonuna qədər azad 
edilən torpaqlarda - həm Qara-
bağda, həm Şərqi Zəngəzurda, 
eyni zamanda, yeni elektrik 
xətləri, həmçinin ötürücü xətlər 
çəkiləcək, transformatorlar, ya-
rımstansiyalar qurulacaq, elektrik 
stansiyaları istifadəyə veriləcək. 
Kəlbəcər və Laçın rayonlarında 
isə məskunlaşan ermənilərin 
həmin əraziləri möhlətverilmə 
müddəti başa çatandan sonra 
tərk edərkən, yandırıb dağıtdıqları 
12 su elektrik stansiyası yenidən 
bərpa olunacaq. Dövlətimizin baş-
çısının vurğuladığı kimi, bu, əsas 
məsələdir. Çünki işğaldan azad 
edilən ərazilərdə energetika siste-

mi yaradılmasa, heç bir inkişafdan 
söhbət gedə bilməz. İlin sonuna 
qədər bu istiqamətdə işlərin ye-
kunlaşdırılması planlaşdırılır. 

Hazırda “Azərenerji” 
tərəfindən Cəbrayıl, Qubadlı və 
Zəngilan rayonlarının hər birində 
110/35/10 kV-luq yarımstansiya-
lar tikilir. Səhmdar Cəmiyyətin 
məlumatında bildirilir ki, bunun 
üçün “Şükürbəyli” yarımstansi-
yasından 40 kilometr məsafədə 
yeni tikilən “Cəbrayıl” yarımstan-
siyasına, Cəbrayıldan 45 kilometr 
məsafədə yeni tikilən “Qubadlı” 
yarımstansiyasına, Qubadlıdan 
29 kilometr məsafədə yeni tikilən 
“Zəngilan” yarımstansiyasına 110 
kV-luq ikidövrəli elektrik verilişi 
xətti çəkilir.

Hər üç yarımstansiyada 110 
kV-luq açıq, 35 və 10 kV-luq qa-
palı paylayıcı qurğular quraşdırıl-
maqla yeni inzibati bina inşa edilir. 
Yarımstansiyalar məsafədən idarə 
olunmaqla dispetçer idarəetmə 
sisteminə qoşulacaq. “Cəbrayıl” 
yarımstansiyasında artıq işlər 
tamamlanmaqdadır.

“Qubadlı” və “Zəngilan”da 
da işlərin çox hissəsi görülüb və 
yaxın vaxtlarda yekunlşacaq. 

Bundan başqa, hazırda Ağdam 

rayonunda da 110/35/10 kV-luq 
iki yarımstansiya tikilir. “Ağdam-1” 
və “Ağdam-2” yarımstansiyaları-
nın tikintisi sürətlə davam etdirilir 
və sözügedən yarımstansiyalara 
“Xındırıstan” yarımstansiyasından 
40 kilometr məsafədə ikidövrəli 
110 kilovoltluq yüksəkgərginlikli 
elektrik verilişi xətti çəkilir.

Qeyd edək ki, indiyədək 
“Azərenerji” tərəfindən Füzulidən 
Şuşaya 75 kilometr, Daşkəsəndən 
isə Kəlbəcərə 70 kilometr 
məsafədə 110 kV-luq ikidövrəli 
elektrik verilişi xətti çəkilib və 
110/35/10 kV-luq “Şuşa” və 
“Kəlbəcər” yarımstansiyaları 
tikilərək istismara verilib.

Həmçinin Füzuli şəhərində 
110/35/10 kV-luq “Füzuli” yarıms-
tansiyası tikilib, eyni zamanda 
Füzuli rayonundakı “Şükürbəyli” 
yarımstansiyası genişləndirilərək 
tam yenidən qurulub.

Prezident İlham Əliyev av-
qustun 26-da Abşeron rayonun-
da şəhid ailələrinə, müharibə 
əlillərinə və Vətən müharibəsi 
qəhrəmanlarına mənzillərin və 
avtomobillərin təqdim olunması 
mərasimindəki çıxışında azad 
edilmiş torpaqlarda bu gün bütün 
bərpa işlərinin Azərbaycanın 

vəsaiti hesabına icra olunduğunu, 
Qarabağı və Şərqi Zəngəzuru 
bərpa etmək üçün xüsusi proq-
ram qəbul edildiyini, bu proqra-
mın bir neçə il ərzində həyata 
keçiriləcəyini bildirib. “Bu gün 
o bölgələrdə gedən quruculuq-
abadlıq işləri göz önündədir. Bir 
çoxları üçün bu, çox gözlənilməz 
oldu və bəziləri təəccüb edirlər ki, 
biz bu işləri belə yüksək templərlə 
görürük. Əlbəttə, burada təkcə 
maliyyə vəsaiti kifayət etməz. 
Gərək bu genişmiqyaslı layihələri 
icra etmək üçün texniki imkan-
lar olsun, kadr potensialı olsun, 
daxili resurslar olsun. Biz bütün 
bu gücləri səfərbər etmişik və bu 
gün erməni vəhşiliyinin fəsadlarını 
aradan qaldırırıq. Mən demişdim, 
biz Qarabağı və Şərqi Zəngəzuru 
cənnətə çevirəcəyik. Biz bunu 
edəcəyik. Necə ki, bu günə qədər 
verilən bütün vədlər həyatda öz 
əksini tapdı, bir dənə də olsun vəd 
yerinə yetirilməmiş qalmadı və 
İkinci Qarabağ müharibəsindəki 
parlaq Qələbəmiz buna əyani 
sübutdur”,-deyə dövlətimizin baş-
çısı vurğulayıb. 

Vaqif BAYRAMOV,  
“Xalq qəzeti”

Biz Qarabağı və Şərqi Zəngəzuru bərpa 
etmək üçün xüsusi proqram qəbul etdik. Bu 
proqram bir neçə ili əhatə edir və birinci il – 
2021-ci il üçün proqram icra olunur. Bu gün o 
bölgələrdə gedən quruculuq-abadlıq işləri göz 
önündədir. Bir çoxları üçün bu, çox gözlənilməz 
oldu və bəziləri təəccüb edirlər ki, biz bu işləri 
belə yüksək templərlə görürük. Əlbəttə, burada 
təkcə maliyyə vəsaiti kifayət etməz. Gərək bu 
genişmiqyaslı layihələri icra etmək üçün texniki 
imkanlar olsun, kadr potensialı olsun, daxili 
resurslar olsun. Biz bütün bu gücləri səfərbər 
etmişik və bu gün erməni vəhşiliyinin fəsadlarını 
aradan qaldırırıq...

İlham ƏLİYEV 
Azərbaycan Respublikasının Prezidenti

İşğaldan azad olunan  
ərazilər yenidən qurulmaqla 
tarixi ədalət bərpa edilir

(əvvəli 1-ci səhifədə)
Füzuli Beynəlxalq Hava Limanı 

Qarabağ və Şərqi Zəngəzurun 
bərpası, inkişafı üçün mühüm önəm 
daşıyır. Aeroportun bu iqtisadi 
bölgələrdə istehsal olunacaq sənaye 
məhsullarının dünya bazarlarına 
çıxarılması və bütövlükdə regionun 
ixrac imkanlarının genişləndirilməsi 
baxımından böyük əhəmiyyəti var.  

Füzuli aeroportu regionda ən qısa 
zamanda inşa edilən beynəlxalq hava 
limanlarından biridir. Bu ilin əvvəlində 
inşasına başlanan kompleksdə artıq 
məlum olduğu kimi, ilk sınaq uçuşları 
həyata keçirilib. Ümumiyyətlə, cəmi 
4 aya yaxın bir müddətdə hava 
limanının ilkin infrastrukturunu əsaslı 
şəkildə formalaşdırmaq mümkün 
olub. 

Hava limanı uzunluğu 3 
kilometr, eni 60 metr olan uçuş 
enmə zolağı, 60 min kvadratmetrlik 
8 hava gəmisinin dayanması 
üçün sahə, sərnişinlərə xidmət 
göstərəcək terminal, hava 

gəmilərinin idarəedilməsi üçün 
qüllə, transformator yarımstansiyası, 
qazanxana, su anbarı və başqa 
köməkçi tikililərdən ibarət olacaq. 
Aeroport, eyni zamanda, 1 saat 
ərzində 200 sərnişinə xidmət edə 
biləcək.

Füzuli aeroportu işğaldan 
azad edilmiş ərazilərimizə xarici 
turistlərin gəlməsi baxımından da 
olduqca faydalıdır və yeni imkanlar 
yaradacaq. Qarabağın incisi hesab 
olunan və Azərbaycanın mədəniyyət 
paytaxtı Şuşa şəhərinə gəlmək 

istəyən xarici turistlərin sayı isə 
kifayət qədər çoxdur. Füzulidə hava 
limanının tikilməsi imkan verəcək 
ki, həmin turistlər daha sərfəli və 
qısa yolla, praktik olaraq birbaşa 
düşməndən təmizlənən   ərazilərimizə 
səfər edə bilsinlər. Həmçinin aeroport 
yükdaşımalar, xüsusən də beynəlxalq 
yükdaşımalar üçün vacib əhəmiyyət 
kəsb edir. 

İşğaldan azad olunmuş 
ərazilərimizin sənaye potensialını 
da nəzərə alsaq, Füzulidə açılacaq 
hava limanı həm də həmin 
yerlərdə istehsal olunacaq sənaye 
məhsullarının dünya bazarlarına 
çıxarılması və bütövlükdə regionun 
ixrac imkanlarının genişləndirilməsi 
baxımından vacibdir.

Qeyd edək ki, dövlətimizin 
başçısının tapşırığı ilə Laçın və 
Zəngilan rayonlarında da beynəlxalq 
hava limanlarının tikintisi uğurla 
davam edir.

“Xalq qəzeti”

Füzuli Beynəlxalq Hava Limanının tikintisinin 
qısa müddətdə tamamlanması Azərbaycanın 
iqtisadi qüdrətindən xəbər verir

Füzuli aeroportu regionun ixrac 
imkanlarının genişləndirilməsi 

baxımından vacibdir

F üzuli aeroportu dünyada ən qısa 
zamanda inşa edilən beynəlxalq 
hava limanlarından biridir. 

Bu ilin əvvəlində inşasına başlanan 
hava limanında artıq ilk uçuşu həyata 
keçirmək mümkün oldu.

Yaxın müddətdə hava limanının ilkin 
 infrastrukturunu əsaslı şəkildə formalaşdırmaq 
mümkün olub. Hava limanı uzunluğu 3 kilo-
metr, eni 60 metr olan uçuş-enmə zolağı, 60 
min kvadratmetrlik 8 hava gəmisinin dayan-
ması üçün sahə, sərnişinlərə xidmət göstərək 
terminal, hava gəmilərinin idarəedilməsi üçün 
qüllə, transformator yarımstansiyası, qazan-
xana, su anbarı və başqa köməkçi tikililərdən 
ibarət olacaq. Hava limanı 1 saatda 200 
sərnişinə xidmət edə biləcək. 

Füzuli Hava Limanı işğaldan azad edilmiş 
ərazilərimizə xarici turistlərin gəlməsi baxı-
mından olduqca faydalıdır və yeni imkanlar 
yaradacaq. Qarabağın incisi hesab olunan 
və Azərbaycanın mədəniyyət paytaxtı Şuşa 
şəhərinə gəlmək istəyən xarici turistlərin sayı 
da kifayət qədər çoxdur. Ona görə də bu 
aeroportun tikilməsi turistlərə daha sərfəli və 
qısa yolla işğaldan azad olunan ərazilərimizə 
səfər etmək imkanı verəcək. Bu amil işğaldan 
azad edilmiş ərazilərimizə, eləcə də Füzuli 
rayonuna gələcək turistlərin sayına müsbət 
təsir göstərəcək və daha çox turistin ölkəmizə 

gəlməsinə imkan yaradacaq. 
Aeroport, eyni zamanda, yükdaşımalar, 

xüsusən də beynəlxalq yükdaşımalar üçün 
vacib əhəmiyyət kəsb edir. İşğaldan azad 
edilmiş ərazilərimizin sənaye potensialını 
nəzərə alsaq, Füzulidə açılacaq hava limanı, 
həm də həmin ərazilərdə istehsal olunacaq 
sənaye məhsullarının dünya bazarına çıxa-
rılması və bütövlükdə regionun ixrac imkan-
larının genişləndirilməsi baxımından vacibdir. 
Hava limanının inşası və yaxın gələcəkdə 
istifadəyə verilməsi yeni iş yerlərinin yara-
dılmasına da xidmət edəcək. Bu, xüsusən 
işğaldan azad olunmuş ərazilərimizdə 
məskunlaşan vətəndaşlarımızın 
məşğulluğunun təmin olunması baxımından 
önəmlidir.

Vüqar BAYRAMOV,  
Milli Məclisin deputatı 

